КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"2008 во вылö Коми Республикаса республиканскöй бюджет йылысь" Коми Республикаса Оланпас олöмö пöртан мераяс йылысь" Коми Республикаса Правительстволöн 2007 во декабр 27 лунся 333 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "2008 во вылö Коми Республикаса республиканскöй бюджет йылысь" Коми Республикаса Оланпас олöмö пöртан мераяс йылысь" Коми Республикаса Правительстволöн 2007 во декабр 27 лунся 333 №-а шуöмö татшöм вежсьöмъяс:

Сынöд транспорт организацияяслы, кутшöмъяс новлöдлöны пассажиръясöс Коми Республикалöн сьöкыда воöдчан районъясö сынöд транспортöн, вошан чöжöсысь 2008 воын сьöм бергöдан пöрадокын, мый вынсьöдöма шуöмöн  (23 №-а содтöд):
а) 2 да 3 пунктъяс гижны тадзи:

"2. Сынöд транспорт организацияяслöн (водзö – новлöдлысь) вошан чöжöсöн лоö сынöд транспортöн республикалöн сьöкыда воöдчан районъясö (водзö – сьöкыда воöдчан районъясö авиаперевозкаяс)  пассажиръясöс новлöдлігöн абу тырвыйö босьтöм чöжöс, мый артмö Ылі Войвыв районъясын да накöд öткодялан местаясын пассажиръясöс да туй кöлуй сынöд транспортöн нуöм-вайöм вылö Коми Республика мутасын донöн (тарифъясöн) государствосянь веськöдлігöн.
3. Сьöкыда воöдчан районъясö авиаперевозкаяс улын гöгöрвосьö 2008 воын Коми Республикалöн сьöкыда воöдчан районъясö транспорт схема кузя (водзö – транспорт схема) сынöд транспортöн пассажиръясöс новлöдлöм,  мый сöгласуйтöма Министерствокöд да мый збыльмöдöны сынöдса суднояс: 48 пассажир тöрысь Ан-24 да 22 пассажир тöрысь Ми-8 вертолётъяс сьöкыда воöдчан районъясö авиаперевозкаяс збыльмöдöм вылö меставывса асвеськöдлан органъяс да новлöдлысь костын  сьöкыда воöдчан районъясö муниципальнöйпытшса авиаперевозкаяс вöчигöн да  Министерство да новлöдлысь костын  –  сьöкыда воöдчан районъясö муниципальнöйкостса авиаперевозкаяс вöчигöн – сёрнитчöмъяс серти (водзö – сёрнитчöмъяс).";
б) 4 пунктын "сьöкыда воöдчан районъяслöн" кывъяс вежны "(водзö – рейсъяс)" кывъясöн;

в) 5 пунктса сизимöд абзацын "новлöдöм вылö" кывъяс киритны;

г) 6 пунктын "15 лунöдз" кывъяс вежны "30 лунöдз" кывъясöн;

д) 9 пунктын "отчётнöй тöлысь бöрын локтан тöлысся 20 лунöдз" кывъяс вежны "новлöдлыссянь рöштшöт босьтан лунсянь 10 лун чöжöн" кывъясöн.

2. Урчитны, мый тайö шуöмыслöн выныс паськалö 2008 во январ 1 лунсянь артмöм правоотношениеяс вылö.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                         В.Торлопов

Сыктывкар

2008 вося март 28 лун

64 №

Комиöдіс   Афанасьева

2 084 пас

